
             UNMIK              
                                                                                                                               IPVQ                                                                                                                                                                                                                                                                                          
Institucionet e përkohshme të vetqeverisjes
Privremene institucije samoupravljanja
PROVISIONAL INSTITUTIONS OF SELF-GOVERNMENT
QEVERIA E KOSOVËS/ MINISTRIA E BUJQËSISË, PYLLTARISË DHE ZHVILLIMIT RURAL
VLADA KOSOVA/ MINISTARSTVO POLJOPRIVREDE, ŠUMARSTVA I RURALNOG RAZVOJA
GOVERNMENT OF KOSOVA/MINISTRY OF AGRICULTURE, FORESTRY AND RURAL DEVELOPMENT

Ministri i Ministrisë së Bujqësisë, Pylltarisë dhe Zhvillimit Rural, duke u bazuar në: Rregulloren e UNMIK-ut Nr. 2001/19 të datës 13 shtator 2001 mbi Degën e Ekzekutivit të Institucioneve të Përkohshme të Vetëqeverisjes në Kosovë, nenit 1.3 pika (d) dhe nenit 3, 17, 18 dhe 24 të Ligjit për Pyjet e Kosovës, Ligji Nr. 2003/3 të dates 20 mars 2003. 

Miraton:
UDHËZIM ADMINISTRATIV MA - NR.  12/2006
PËR PËRMBAJTJEN DHE MËNYRËN E HARTIMIT TË PLANEVE

MENAXHUESE  ME PYJET NË KOSOVË

I.  DISPOZITAT E PËRGJITHSHME 
Neni 1

Qëllimi
Me këtë Udhëzim Administrativ rregullohet përmbajtja e Planeve menaxhuese afatgjata, Planeve vjetore të menaxhimit dhe Planet operacionale, mënyra e hartimit, procedura e miratimit, kontrollimit dhe evidentimit të punëve të kryera, dhe Planit vjetor për menaxhim me pyjet private, si dhe kontrollimin dhe evidentimin e punëve të përcaktuara me plane menaxhuese.

Neni 2

1.
Planet menaxhuese për pyjet hartohen konform dispozitave të Ligjit për Pyjet e Kosovës dhe dispozitave të këtij Udhëzimi Administrativ.

2.
Të gjitha punët e parapara  me Planet menaxhuese evidentohen konform dispozitave të Ligjit për Pyjet e Kosovës dhe dispozitave të këtij Udhëzimi Administrativ.

3.
Agjencioni Pyjor i Kosovës është përgjegjës për përgatitjen, hartimin dhe realizimin e planeve menaxhuese.
Neni 3

 1.
Planet menaxhuese pyjore bazohen në parimin “nga njësitë e mëdha në njësi të vogla” dhe realizohen në nivelet vijuese:

(1) Politikën dhe strategjinë kombëtare pyjore;

(2) Planin menaxhues afatgjatë;

(3) Planin vjetor të menaxhimit;

(4) Planin operacional të menaxhimit, dhe
(5) Planin për menaxhim me pyje private.
Neni 4

1.
Plani menaxhues afatgjatë është bazë themelore e ligjëshmeris për rregullim të menaxhimit me pyje në principe të qëndrushmerisë së vazhduëshme të reprodukimit të prodhimeve gjithnjë në mbështetje të mbrojtjës dhe përmirësimit të biodiverzitetit, vlerave dhe funkcionëve të përhershme të pyjeve.
2.    Plani menaxhuese afatëgjat hartohet për periudhë menaxhuëse 10-vjeqare në nivel Rajoni menaxhues (ekonomiko)-pyjor si terësi dhe në veçanti mund të hartohet edhe për njësi.
3.
Planin menaxhues afatgjatë e miraton Ministria me propozimin e Departamentit të Pylltarisë.

4.
MBPZHR është e obliguar që në afatë prej tre muajve nga marrja e planit menaxhues afatgjatë, të merr vendim për miratim.
5.
Brenda periudhës së miratimit të planit menaxhues afatgjatë, Ministria mund të jap komente, vërejtje dhe sygjerime eventuale për planin menaxhues afatëgjatë.

6.
Nëse brenda këtij afati tremujor Ministria nuk bën vërejtje, sygjerime apo komente atëherë Plani Menaxhues Afatëgjatë konsiderohet i miratuar.
7.
Me planet menaxhuese afatgjata përcaktohen kahjet e menaxhimit me pyje, mbrojtja, masat silvikulturore dhe shfrytëzimi i pyjeve në përputhje me politikën dhe strategjinë kombëtare pyjore.

Neni 5

Në kuadër të planeve menaxhuese afatgjata mund të hartohen edhe planet e menaxhimit për pyje private.
Neni 6

1.
Plani vjetor i menaxhimit hartohet për pyje dhe tokat pyjore në të cilat parashihet zhvillimi i punimeve gjatë një viti planifikues.
2.
Objektivi i planit vjetor menaxhues është përfshirja e punimeve për intervenimet menaxhuese nëpër parcela që do të kryhen në pajtim me caqet dhe qëllimet e menaxhimit të qëndrueshëm pyjor, kërkesat për asortimente drunore (dru teknik, dru zjarri, etj), aspektet kultivuese dhe aspektet financiare. 

3.
Plani vjetor i menaxhimit duhet të jetë në përputhshmëri me Planin menaxhues afatëgjatë në fuqi.

4.
Plani vjetor i menaxhimit hartohet për parcela (ngastra).

II.  RAJONET MENAXHUESE PYJORE

Neni 7
1.
Me qëllim të menaxhimit racional dhe të vazhdueshëm me pyjet në pronësi publike formohen Rajonet menaxhuese dhe njësitë menaxhuese pyjore brenda tyre.
2.
Ministria nëpërmjet Departamentit të Pylltarisë dhe APK-së, mbanë evidencën mbi emërtimin, gjendjen dhe ndërrimin e sipërfaqeve të Rajoneve menaxhuese dhe njësitë menaxhuese pyjore brenda tyre.
 3.
Rajoni menaxhues pyjor paraqet tërësi mjedisore, biologjike, gjeografike, ekonomike, infrastrukturore në kuadër të së cilës sigurohet menaxhimi i qëndrueshëm i pyjeve.

 4.
Njësia menaxhuese  pyjore është pjesë e Rajonit menaxhues pyjor e që në të shumtën e rasteve përputhet me konfiguracionin e terrenit pyjor, organizimit të punëve (menaxhimit) dhe infrastrukturën rrugore.

5.
Njësia menaxhuese pyjore ndahet në parcela (ngastra), nënparcela (seksione)  dhe grumbuj pyjor.

6.
Kufinjtë e Rajonit menaxhues pyjor, njësisë menaxhuese pyjore dhe parcelës (ngastres) shënohen me shenja të përhershëme dhe të dukshme, ndërsa kufinjët e nënparcelave (seksione) shënohen në hartë e në raste të caktuara edhe në terren.

7.
Kufinjtë e Rajonit menaxhues, gjegjësisht njësive menaxhuese pyjore shënohen me  tre vija horizontale  paralel, dhe me nga  një pikë në drejtim (pikat tregojnë drejtimin e kufirit të saj) dhe numrin përkatës mbi vija, me ngjyrë të kuqe, në objekte të qendrueshme dhe të dukshme, të vendosura afërsisht në çdo 25m (pikat),  50m (tre vijat dhe pikat) dhe çdo 100m (tre vijat, pikat dhe numri përkatës).

8.
 Kufinjtë e parcelave shënohen me dy vija horizontale  paralel, - që tregojnë kufirin dhe me nga  një pikë në drejtim (që tregojnë drejtimin e kufirit të saj), dhe numrin mbi vija (tregon Nr. e parcelës), të gjitha me ngjyrë të kuqe në objekte të qëndrueshme dhe të dukshme, në distancë 25m (pikat), 50m (dy vijat dhe pikat) dhe 100m (dy vijat, pikat dhe numri i parcelës).
9.
Kufinjët e nënparcelave-seksioneve-grumbujve shënohen me nga  një vijë horizontale që tregojnë kufirin dhe me pikat e drejtimit (që tregojnë drejtimin e kufirit të saj), dhe shkronjen përkatëse mbi vijë (tregon nënparcelën), të gjitha me ngjyrë të kuqe në objekte të qendrueshme dhe të dukshme, në distancë të mjaftueshme. 

10.
Sipërfaqja e njësisë menaxhuese pyjore mund të jetë prej 1.000  - 7.000 ha. varësisht nga shpërndarja pyjore dhe kushtet e menaxhimit me pyje.


III.  PLANI   MENAXHUES  AFATGJATË
Neni 8
1.
Plani menaxhues afatgjatë hartohet për pyjet e përfshira në rajonin menaxhues pyjor dhe njësi menaxhuese pyjore si dhe për pyjet në parqet nacionale, ndërsa i punojnë institucionet profesionale të licencuara për këtë veprimtari.
2.
Plani menaxhues afatgjatë nga paragrafi 1 i këtij neni mund të hartohet edhe për shumë rajone pyjore.

Neni 9
1.
Për të gjitha pyjet e rajoneve menaxhuese pyjore, përkatësisht njësive menaxhuese pyjore, formohen parcelat/ngastrat menaxhuese sipas kritereve të përbashkëta, si:

(1) Konfiguracioni i terenit;
(2) Përbërja-grumbulli pyjore;

(3) Madhësia e sipërfaqës 30 – 70 hektar.

2.
Parcelën/ngastren menaxhuese e përbëjnë të gjitha nënparcelat (seksione)  të përfshira në atë parcelë (ngaster) pavarësisht nga përbërja e grumbullit pyjor apo tokës pyjore.
3.
Nëse ndarja e nënparcelave-seksioneve bëhet në baza tipologjike, parcelat-ngastrat formohen sipas bazës/ave tipologjike.

Neni 10
1.
Plani menaxhues afatgjatë hartohet në bazë të të dhënave të inventarizimit me pyje, mostrave të përhershme dhe të përkohshme, dhe rezultateve të menaxhimit dhjetëvjeçar paraprak.
2.
Të dhënat e marra (grumbulluara) përfshijnë përshkrimin e parcelave, klasën e përbërjes të tokës (bonitetin), strukturën e grumbullit pyjor, moshën, origjinën e grumbullit pyjor, diametrin e mesëm, lartësinë e mesme, gjendjen shëndetësore, formën e trajtimit, klasën e prodhimit, dëmtimin e trungjeve, kurorëdendësinë, sasin dhe dinamiken e prerjëve sipas llojeve të drunjtëve, strukturës së asortimenteve dhe bruto masës drunore, madhësit dhe llojin e punëve silvikulturore dhe të mbrojtjës së pyjeve. Sipërfaqet për reproduktim të zgjeruar dhe biologjik të pyjeve, investimet në ndërtimin e infrastrukturës pyjore, shfrytëzimin e produkteve tjera  pyjore jo drunore, analizen e menaxhimit me pyje për periudhën e planifikimit të ardhshem menaxhues. Pjesë përbërse e Planit menaxhuese afatëgjat janë: -hartatat pyjore menaxhuese, elaboratët menaxhuese, librat e evidencave të prerjëve dhe punimeve pyjore-silvikulturore. 

Neni 11
 Bazuar në të dhënat e mbledhura dhe të përpunuara taksative përcaktohen masat dhe madhësia e punëve në Shfrytëzim, Silvikulturë dhe mbrojtje të pyjeve, të produkteve pyjore  dhe infrastrukturës.
Pjesa tekstuale
Neni 12
1.
Pjesa tekstuale e Planit menaxhues afatgjatë,  përmbanë:
(1)  karakteristikat themelore të rajonit menaxhues pyjorë;

(2)  analizën dhe vlerësimin e gjendjes së pyjeve;

(3)  analizën dhe gjendjen e hapjes së rrugëve pyjore dhe infrastrukturës rrugore;

(4) analizën dhe vlerësimin e menaxhimit të deritanishëm me pyje;

(5) përcaktimin e funksioneve parësore të pyjeve; 

(6) planifikimin e menaxhimit me pyje; 
(7) analizën ekonomike - financiare dhe

(8) efektet e menaxhimit me pyjet në fund të afatit të menaxhimit (planifikimit).

Neni 13

Karakteristikat themelore të rajoneve menaxhuese pyjore
Karakteristikat themelore të rajoneve menaxhuese pyjore përfshinë:

1. Përshkrimi i përgjithshëm i rajonit si pozita gjeografike, emërtimi, kufinjtë, sipërfaqja e përgjithshme dhe sipërfaqja sipas bazës së  pronësisë, njësitë menaxhuese pyjore dhe parcelat;
2. Përshkrimi i përgjithshëm pronësor gjendja pronsore - juridike;
3. Përshkrimi i gjithëmbarshëm i kushteve natyrore - karakteristikat ekologjike  të rajonit menaxhues pyjor dhe njësive menaxhuese pyjore.

Neni 14
Analiza dhe vlerësimi i gjendjes së pyjeve
1.
Gjendja e pyjeve dhe tokës pyjore paraqitet sipas strukturës dhe qëllimit, për njësi menaxhuese pyjore, parcela nënparcela menaxhuese dhe grumbujve pyjor me vlerësimin e mundësive prodhuese, nivelit-shkallës së shfrytëzimit dhe plotësimit të funksioneve themelore të pyjeve në rajone menaxhuese pyjore.

2.
Vlerësimi i gjendjes së pyjeve nga paragrafi 1 i këtij neni përfshinë veçanërisht: vlerësimin cilësor dhe sasior të mundësive prodhuese, shkallës së shfrytëzimit të potencialeve dhe përmbushjes së funksioneve themelore të pyjeve.

Neni 15

Analiza dhe gjendja e hapjës së rrugëve pyjore dhe infrastrukturës rrugore

Analiza e gjendjes së rrugëve pyjore përmban shënimet e rrugëve publike të cilat shfrytëzohen për kryerjen e punëve në pyje dhe shënime për rrugët pyjore sipas kategorive, si dhe ato të parapara për hapje me plan menaxhues afatëgjatë.

Neni 16

Analiza dhe vlerësimi i menaxhimit të deritanishëm me pyje
1.
Analiza e menaxhimit të deritanishëm me pyje në Rajone menaxhuese pyjore  përmban përshkrimin e organizimit menaxhues, rregullimin dhe qeverisjen me pyje si dhe kahjet zhvillimore të menaxhimit me pyje si: ngritjen, përtritjen, kujdesin, mbrojtjen e pyjeve dhe shfrytëzimin e potencialeve pyjore në Rajone dhe njësi menaxhuese pyjore.

2.
Vlerësimi i menaxhimit të deritanishëm me pyjet në Rajone dhe njësi menaxhuese pyjore përfshinë: rezultatet  dhe efektet e punimeve të kryera gjatë menaxhimit me pyje, llojin dhe vëllimin e punimeve, masat dhe metodat për arritjen e qëllimeve të menaxhimit dhe mënyrën e menaxhimit.
Neni 17
Përcaktimi i funksioneve parësore të pyjeve
1.     Përcaktimi i funksioneve parësore dhe funksioneve tjera të pyjeve bëhet në bazë të Ligjit për Pyje të Kosovës.

2.  Me përcaktimin e funksioneve prioritare të pyjeve definohet  qëllimi (dedikimi) i menaxhimit me pyje.
Neni 18
Planifikimi i menaxhimit me pyje

Në bazë të të dhënave mbi gjendjen e pyjeve, analizës dhe vlerësimit të menaxhimit dhe qëllimeve përkatëse të pyjeve bëhet edhe planifikimi i menaxhimit me pyje.

Neni 19
Analiza ekonomike - financiare
Analiza ekonomiko - financiare përmbanë:

(1)  llojin dhe vëllimin e punimeve,

(2) bilancin e mjeteve të nevojshme për realizimin e punimeve të planifikuara, burimet financiare, përfitimet,
(3) të dhëna të tjera.

Neni 20
Efektet e menaxhimit të pyjeve në fund të afatit planifikues – menaxhues

Efektet e pritura të planifikimit menaxhues të pyjeve përmbajnë: përparimin e pyjeve në sipërfaqe pyjore në zbatimin e formës kultivuese të pyjeve, strukturës pyjore, kualitetit pyjor, gjendjës shëndetsore, hapjes së rrugëve pyjore dhe realizimit të funksioneve tjera.

Neni 21
Pjesa tabelare

1.
Planet menaxhuese afatgjata përbëhen nga tabelat të cilat punohen konform situatave dhe nevojave reale.

2.
Tabelat grupohen në tri pjesë dhe atë:

(1) tabelat me të cilat evidentohen punët e kryera;
(2) tabelat me të cilat paraqitet gjendja e pyjeve;

(3) tabelat me të cilat planifikohet menaxhimi, dhe

3.
Të dhënat tabelare paraqiten sipas njësive dhe zyrave të APK-së. 
Neni 22

Përmbajtja e Planeve menaxhuese afatgjata
Planet menaxhuese afatgjata përfshinë :
1.
Planin për mbrojtjen dhe ruajtjen e pyjeve me të cilin përcaktohet vëllimi i masave dhe punëve të mbrojtjes parandaluese dhe represive nga njerëzit, kafshët, kafshët e egra, dëmtuesit dhe shkaktarët e sëmundjeve të bimëve, si dhe dëmtuesve tjerë, dukurive elementare, zjarrit, shfrytëzimit të kundërligjshëm dhe uzurpimit, mbajtjes dhe përtritjes së shenjave kufizuese dhe shenjave të ndarjeve të brendshme të pyjeve.




2.
Planin e ngritjes dhe kultivimit të pyjeve me të cilat përcaktohen llojet dhe vëllimi i punimeve në kultivimin e pyjeve për çdo njësi menaxhuese pyjore  dhe atë :



(1) përtritjen dhe ngritjen e pyjeve  duke e pastruar nga cungjet, degët dhe mbeturinat drurore, trupëzimit, përpunimit të pjesërishëm apo të plotë të tokës, mihjes-hapjes së vrimave, mbjelljes së farës, mbjelljes së fidaneve, rimbjelljes  dhe plotësimit të pjesëve të përtritjes së dobët, pyllëzimit të përhershëm dhe pyllëzimit të pyjeve të cilat nuk kanë mundur të zhvillohen.
3.
Planin për shfrytëzimin - prerjën e pyjeve me të cilin përcaktohet vendi, sipërfaqja, vëllimi-sasia e asortimenteve drunore dhe e masës brutto, menyra dhe metodat e shfrytëzimit sipas llojëve dhe strukturës së pyjeve.
4.
Planin e shfrytëzimit të produktëve tjera pyjore jo-drunore me të cilin përcaktohet sasia sipas llojeve, vendi dhe sipërfaqja e pyjeve dhe tokave pyjore dhe mënyra e shfrytëzimit të tyre. 
5.
Planin e ndërtimit dhe mirëmbajtjës të objektëve dhe rrugëve pyjore, i cili përmbanë :  -llojin, kategorinë, numrin dhe gjatësinë e gjërësinë e rrugës, madhësin e objektit, mjetët financiare dhe dinamikën e ndërtimit.
Neni 23

Hartat pyjore
1.
Me plane menaxhuese afatgjata të pyjeve hartohen edhe:

    (1)
harta themelore me proporcion (1:5.000 ose 1:10.000) dhe përmbajnë:
            skicimin e kufinjve të njësisë menaxhuese pyjore, parcelës, nënparcelës, 
            komunën, komunën kadastrale,  rrugët pyjore dhe objektet tjera ekzistuese dhe 
            të projektuara, rrjedhat e lumenjëve, burimet kryesore të ujit, pikat 
            trigonometrike, si dhe veçori të tjera me rëndësi për realizimin e menaxhimit
            me pyje;
2.
hartat përmbledhëse për parcelën me proporcion (1: 10.000;  1: 20.000 ose 1: 25.000) dhe përmban shpërndarjen (radhitjen) e parcelave dhe  nënparcelave;
3.
hartat përmbledhëse ekzistuese në proporcion (1: 10.000, 1: 20.000, ose  1:25.000) dhe përmbajnë përmbajtjen e grumbujve pyjor sipas llojit të drunjtëve;


4.
harta përmbledhëse për sipërfaqe të caktuara  dhe përmbajnë tërësin e 
dedikimit dhe lokalitetit të pjesës së mbrojtur të natyrës, llojet e rralla të florës dhe faunës dhe paisjet infrastrukturore;
5.
 harta përmbledhëse për tipin e pyjeve e cila përmban radhitjen sipas tipit të             pyllit;
6.
Hartat nga paragrafi  1 i këtij neni përmbajnë edhe legjendën përkatëse me datën e hartimit, dhe periudhën e vlefshmërisë së hartës.

IV.  PLANET VJETORE  TË MENAXHIMIT ME PYJE
Neni 24
1.
Me planin vjetor  të menaxhimit, më detalishtë përpunohen planet e menaxhimit për njësi menaxheriale pyjore, parcela, nënparcela dhe grumbuj pyjorë të Rajoneve menaxhuese pyjore, të përcaktuara me planin menaxhues afatgjatë, dhe me teknologji të harmonizuar  sipas  fazave të punimeve në kultivimin, mbrojtjen dhe shfrytëzimin e pyjeve dhe analizën e  gjendjes ekonomike-financiare.

2.
Nëse nuk ekziston plan menaxhues afatgjatë në fuqi ose ai është i deklaruar si i pezulluar nga MBPZHR, Agjencioni Pyjor i Kosovës hartimin e planeve vjetore duhet të bëjë në pajtueshmëri me qëllimet dhe standardet për menaxhim me pyjet konform Ligjit për Pyjet e Kosovës.
Neni 25

Planet vjetore menaxhuese punohen mbi bazën e të dhënave nga Plani menaxhuese afatëgjat për parcelat- ngastrat e parashikuara për secilin plan dhe lloje  të punëve etj.
 
                                                                 Neni 26
1.
Planet vjetore të menaxhimit me pyje i përgatitë dhe harton  APK-ja dhe i miraton me pëlqimin e Departamentit të Pylltarisë dhe Komunës përkatëse.

2.
Departamenti i Pylltarisë dhe Komunat janë të obliguar që në afatë prej 30 ditëve nga marrja e planit vjetor menaxhues të dërgojn pëlqimin e tyre për miratim.
3.
Brenda kësaj periudhe prej 30-ditësh Departamenti i Pylltarisë dhe Komunat mund të japin komentët e tyre me vërejtje, sugjerime,  plotësim apo ndryshim të planëve vjetore.

4.       Nese në afatin e parapar prej 30-ditëve nuk i dërgojn komentët ose pëlqimin për planet vjetore, konsiderohet se të njëjtit janë pëlqyer.
Neni  27
1.
Planin vjetor i menaxhimit përbëhet prej:

                 (1)   pjesës tekstuale;

                 (2)   pjesës tabelare, dhe
                 (3)   skemave (skicave).

2.
Pjesa tekstuale e planit përmbanë arsyeshmërinë e teknologjisë së planifikuar në organizimin e punës në mbrojtjen,  kultivimin dhe shfrytëzimin e pyjeve.

3.
Pjesa tabelare e planit përmbanë të dhënat për: përshkrimin e gjendjes pyjore, qëllimet dhe masat për realizimin e qëllimeve, planet e kultivimit, mbrojtjes dhe shfrytëzimit
të pyjeve, evidentimit të punëve të kryera si dhe analizën ekonomiko – financiare.

V. PLANI OPERACIONAL I MENAXHIMIT
Neni 28
1.
Plani operacional i menaxhimit hartohet në bazë të të dhënave nga plani vjetor i menaxhimit të pyjeve për secilën parcel, nënparcel të planifikuar.

2.
Të dhënat e planit operacional për parcela dhe nënparcela sigurohen nëpërmjet vizitave në teren dhe përshkruajnë gjendjen në teren  dhe gjendjen e pritur pas intervenimit.

3.
Plani operacional i menaxhimit duhet të përfshinë të gjitha aktivitetet e kërkuara për të përfunduar trajtimin e parcelave, nënënparcelave përkatëse.

4.
Përpilimi i  të dhënave për planin operacional përfshinë aktivitetet në vijim:

  (1)    përpilimin e hartave në shkallë të përshtatshme duke përfshirë informatat 
          relevante të përcaktuara me këte Udhëzim Administrativ; 

  (2)    të dhënat për: parcelën, nënparcelën, trungjet për prerje, rrugët pyjore,
          përllogaritjet e shpenzimeve për prerje, tërheqjen e masës drusore për prerje, 
          shpenzimet e ngarkim - shkarkimit dhe transportit, si dhe të gjitha aktivitetet 
          operacionale për prodhimin e një m3 dru teknik, përkatësisht dru zjarri;
 (3)    përpilimin, llogaritjen dhe prezentimin e të dhënave të terrenit në formularin e
         vendosur duke përfshirë vlerësimiet e vëllimit të trungjeve në  këmbë, sipas 
         asortimentit, klasës së kualitetit; 

 (4)    kushtet  e rrugës, kushtet klimatike, kualitetin e drunjëve, aspektet e tregut dhe
         faktorët e tjerë të cilat ndikojnë në caktimin e kohës së përshtatshme për 
         fillimin dhe mbarimin e prerjes;
 (5)   definimin e faktorve dhe parametrave për përcjelljen dhe përmbushjen e   

          operacioneve planifikuese.

5.
Në bazë të planeve operacionale të përgatitura,  APK publikon tenderin/ankandin për shitjen e masës drusore të parcelave, nënparcelave të planifikuara.



 
VI.  PLANET VJETORE  PËR  MENAXHIMIN  ME  PYJE  PRIVATE

Neni 29
1.
Dispozitat e këtij Udhëzimi Administrativ për përmbajtjen dhe hartimin e planeve menaxhuese me pyjet në Kosovë do të zbatohen edhe në hartimin planeve vjetore për menaxhim me pyjet private. 

2.
Gjendja e pyjeve paraqitet sipas parcelave kadastrale, komunave kadastrale, komunave dhe në përgjithësi për njësitë menaxhuese pyjore.

3.
Grumbullimi i shënimeve me qëllim të paraqitjes së gjendjes së pyjeve sipas komunave kadastrale bëhet edhe nëpërmes damkimit të trungjeve për prerje dhe shenjëzimit të drunjëve të prerë.

4.
Rregullorja për menaxhimin me pyje përbëhet nga plani për mbrojtjen e pyjeve, planit të kultivimit të pyjeve dhe planit të shfrytëzimit të pyjeve.

5.
Plani i kultivimit, plani i mbrojtjes dhe plani i shfrytëzimit të pyjeve hartohet sipas formës së përshtatshme për njësi menaxhuese, sipas komunave.

VII.  EVIDENTIMI I PUNËVE TË KRYERA

Neni 30
1.
Evidencën e punëve të kryera e udhëheq shërbimi profesional përkatës i APK-së.

2.
Evidencën për punët e kryera në pyjet private e udhëheq subjekti i cili i kryen punët teknike - profesionale.
3.
Punimet në kultivimin, ndërtimin e rrugëve pyjore, dhe objekteve tjera të cilat kanë karakter investues dhe infrastrukturor, evidentohen në bazë të dokumentacionit të pranim-dorëzimit të punimeve përkatësisht kaoludimit sipas legjislacionit në fuqi.


4.
Evidentimi i punimeve të kryera në kultivimin, shfrytëzimin e pyjeve dhe produkteve tjera pyjore bëhet në formularë përkatës të planeve menaxhuese afatëgjata dhe atyre vjetore.

5.
Punët e kryera paraqiten me skema edhe në hartat ekonomike me shënimin e sipërfaqes, sasisë dhe vitit të kryerjes së punimeve. 
Neni 31
1.
 Përveç evidentimit të punëve të kryera, evidentohen  edhe të dhënat  dhe dukuritë tjera me rëndësi për menaxhimin me pyjet, si që janë: 
          (1)  ndryshimet në librat publike të pyjeve;

          (2)  dëmtimet e mëdha të pyjeve nga dukurit elementare natyrore;

          (3)  dëmtimet nga sëmundjet e bimëve dhe dëmtuesve të tjerë;

          (4)  paraqitja e ngricave të hershme apo të vonshme;

          (5)  fillimi dhe mbarimi i periodës së vegjetacionit;

          (6)  fillimi i gjethëzimit, lulëzimit, etj.

2.
Të dhënat nga paragrafi 1 i këtij neni evidentohen  nëpër njësi menaxhuese menjëherë pas paraqitjes së ndryshimeve.

Neni 32
1.
Evidentimi i punimeve të kryera gjatë vitit bëhet për çdo njësi menaxhuese, parcela, dhe nënparcela.

2.
Evidentimi i punimeve të kryera në kultivimin dhe prerejen e drunjëve bëhet  për parcela, nënparcela pyjore.

Neni 33
1.
Sasia e e drunjëve të prerë  sistemohet në rendimente primare (kryesore) (i rregullt, i jashtëzakonshëm dhe i rastësishëm) dhe rendimenti paraprak (i rregullt dhe i rastësishëm), me shënim të mënyrës së prerjes.

2.
Rendimenti kryesor (primar) përfshinë:

(1) vëllimin drusorë të prerë  sipas planit të prerjes të pyjeve të përzgjedhura;

(2) vëllimin drusorë të prerë të trungjeve të pyjeve njëmoshore dhe shumëmoshore si dhe rendimentet e rastësishme nga këto pyje;

3.
Rendimenti paraprak përfshinë mbulesën mesatare drusore e cila është e paraparë me plan të prerjes rralluese dhe rendimentet e rastësishme në grumbujt pyjor të planifikuar për prerje dhe rrallime.

4.
Rendimenti i rregullt përfshinë mbulesën mesatare drusore të trungjeve të parapara dhe damkosura për prerje dhe rrallime komerciale. 
Neni 34
Ky Udhëzim Adnministrativ hynë në fuqi ditën e nënshkrimit nga e Zv.Ministrit të MBPZHR. 

Prishtinë, më: 04.05.2006    

                                                                                         Ministria e Bujqësisë, Pylltarisë  
                                                                                                  Dhe Zhvillimit Rural  

